ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

428. fundur byggðarráðs Húnaþings vestra, haldinn mánudaginn 27. febrúar 2006 kl. 10:00 á skrifstofu sveitarstjóra.

Dagskrá:

1. Atvinnumál.
2. Bréf frá Alþingi, umsögn um tillögu til þingsályktunar um stefnumótandi byggðaáætlun 2006-2009.
3. Bréf frá Glax viðskiptaráðgjöf, ráðstefna um stjórnun og rekstur í öldrunarmálum og málefnum fatlaðra.

4. Bréf Brunamálastofnunar. Ráðstefna slökkviliðsstjóra 2006

5. Bréf frá Sýslumanni, umsögn um leyfi samkvæmt lögum nr. 67/1985 um veitinga-og gististaði.

6. Forstöðumaður tæknideildar, hitaveituframkvæmdir.

Afgreiðslur:

1. Fjallað um atvinnumál í Húnaþingi vestra. Byggðarráð lýsir yfir áhyggjum af stöðu atvinnumála í sveitarfélaginu, en á undanförnum vikum hafa fyrirtæki þurft að grípa til uppsagna á starfsfólki. Byggðaráð samþykkir að óska eftir fundi með alþingismönnum kjördæmisins um stöðu atvinnumála.
2. Fram lagt bréf Iðnaðarnefndar Alþingis. Óskað er umsagnar Húnaþings vestra á hjálagðri tillögu til þingsályktunar um stefnumótandi byggðaáætlun 2006-2009. Sveitarstjóra falið að leggja drög að umsögn.

3. Bréf Glax – viðskiptaráðgjafar ehf. lagt fram. Óskað er eftir því að Húnaþing vestra eigi aðild að undirbúningi og framkvæmd fyrirhugaðrar ráðstefnu um stjórnun og rekstur í öldrunarmálum og málefnum fatlaðra. Ráðstefnan verður haldin í Húnaþingi vestra þann 7. apríl nk. Byggðarráð samþykkir að Húnaþing vestra verði aðili að ráðstefnunni.

4. Til kynningar lagt fram bréf Brunamálastofnunar þar sem greint er frá Ráðstefnu slökkviliðsstjóra 2006. Slökkviliðsstjóri sæki ráðstefnuna.
5. Fram lagt erindi Sýslumannsins á Blönduósi. Óskað er umsagnar vegna umsóknar Valgerðar Baldursdóttur f.h. Veiðihúsa ehf. um leyfi til að reka gistiskála og einkasal í veiðihúsi við Víðidalsá í Húnaþingi vestra. Byggðarráð mælir með því fyrir sitt leyti að umbeðið leyfi verði veitt. Elín R. Líndal situr hjá við afgreiðslu erindisins.
6. Forstöðumaður tæknideildar óskar eftir því að sveitarstjórn setji fram arðsemiskröfu vegna hitaveitu í sveitum. Samþykkt að afla upplýsinga frá öðrum sveitarfélögum.
Samþykkt að taka á dagskrá:
7. Fram lagt erindi frá Hannesi Lárussyni og Sólveigu Sigurbjörnsdóttur þar óska þau, sbr. 36. gr. jarðalaga nr. 81/2004, umsagnar sveitarstjórnar vegna fyrirhugaðra kaupa þeirra á ábýlisjörð sinni, Óspaksstöðum. Byggðarráð samþykkir að vísa erindinu til umsagnar Landbúnaðar- og samgöngunefndar.

Fundargerð upplesin og samþykkt.
Fundi slitið kl. 12:15.

